REHDA, MCMA tingkat kesedaran
pasaran karbon, ESG sektor hartanah

Persatuan Pemaju Hartanah dan
Perumahan Malaysia (REHDA
Malaysia) menjalin Kkerjasama
dengan Persatuan Pasaran Kar-
bon Malaysia (MCMA) bagi mem-
perkukuh kesedaran mengenai
pasaran karbon, Kelestarian dan
amalan Alam Sekitar, Sosial dan
Tadbir Urus (ESG) dalam sektor
pembangunan hartanah negara.

Kerjasama itu dimeterai me-
nerusi Memorandum Persefaha-
man (MoU) yang menyediakan
rangka Kkerja Kkolaborasi untuk
meningkatkan pembabitan indu-
stri, perKongsian pengetahuan
dan pembangunan kapasiti dalam
pengurusan karbon serta strategi
nyah karbon.

Ia juga menyokong aspirasi
Malaysia mencapai pelepasan gas
rumah hijau sifar bersih menje-
lang 2050 menerusi pembabitan
 lebih meluas pemain industri da-
~ Jam usaha peralihan kepada pem-
bangunan rendah karbon.

Menerusi kerjasama itu, Ke-
dua-duaorganisasiakan memban-
- tu industri hartanah memahami
 peranan pasaran karbon, Kkredit
- karbon dan pembiayaan iklim
- serta potensi penggunaannya da-
-~ lam persekitaran binaan.

.~ REHDA Malaysia akan me-
- manfaatkan pengetahuan serta

rangkaiannya dalam industri
hartanah, manakala MCMA
menyumbang Kepakaran dalam
pasaran karbon dan projek kar-
bon yang berkualiti.

Timbalan Presiden REHDA
Malaysia, Datuk Edward Chong
Sin Kiat, berkata keperluan Kke-
lestarian yang semakin meluas
menjadikan pemaju hartanah
perlu dilengkapi dengan penge-
tahuan mencukupi untuk mema-

hami mekanisme baharu seperti
pasaran karbon.

Beliau berkata, pasaran Kkar-
bon dan pembiayaan iklim boleh
dilihat sebagai sesuatu yang kom-
pleks terutama bagi syarikat yang
baru mula memahamibagaimana

- mekanisme berkenaan boleh dite-

rapkan dalam operasi dan pem-
bangunan mereka.

“Melalui Kkerjasama dengan
MCMA, kami berharap dapat

menjadikan pengetahuan ini lebih
mudah diakses oleh ahli kami
serta memberikan penjelasan
lebih jelas mengenai peluang dan
tanggungjawab yang hadir bersa-
ma peralihan ke arah pembangu-
nan rendah karbon,” katanya.

Sin Kiat berkata, gabungan ke-
pakaran teknikal MCMA dengan

' jangkauan industri dan pemaha-

man REHDA Malaysia terhadap
pembangunan hartanah dijangka
membantu mengenal pasti ini-
siatif bermakna bagi menyokong
pemaju dalam perjalanan nyah
karbon.

- Sementara

itu; Presiden

- MCMA, Dr Renard Siew, berkata

nyah Kkarbon persekitaran bina-

‘an Malaysia bukan sekadar satu

Keperluan dari sudut perubahan
iklim malah membuka peluang
untuk membangunkan pasaran
karbon yang lebih kukuh. _

Melalui MoU itu, REHDA Ma-
laysia dan MCMA menyasarkan
untuk menterjemahkan pengeta-
huan mengenai pasaran karbon
kepada aplikasi praktikal untuk
sektor hartanah.

Kerjasama itu juga merangku-
mi penganjuran bersama dialog
industri, persidangan, bengkel,
program latihan dan inisiatif per-
kongsian pengetahuan berkaitan.



